
 

 

 

 

Siverth K. Heilmann UKA 2022/46 

Atassut 16. November 2022 

 

Tunup namminerisamik kommuuninngorsinnaanerata nalilernissaa pillugu apeqquteqaat 

aallaavigalugu oqallisissiaq. 

(Inatsisartuni ilaasortaq Lars Poulsen, Siumut) 

 

Siullermik Lars Poulsen, Siumut, apeqquteqaat aallaavigalugu oqallisissiaqarninnut qujanaq, 

imatullu Atassummiit oqaaseqarfigissavarput. 

Kommuunet kattussuunneqarsinnaanerat pillugu, inatsisartuni eqqartortareerlugu tusarniaanerillu 

kingunerisaanik amerlanerussuteqartut kissaataat malillugu, Naalakkersuisut kattussuunnissamut 

inassutaat inatsisartuni akuersissutigineqarnikuuvarput. 

Isertuutassaanngilaq kattussuunniarneq, innuttaasut partiillu akunnerminni assigiinngitsutigut 

isummersorfiunikuummat, neriutaanikuummallu allaffissorneq annikilliinnarani aamma innuttaasut 

sullinneqarnerat eqaatsumik akikinnerusumillu sullinneqalerumaartut. Taamaattumillu aamma 

Kommuunet Kattuffiat KANUKOKA kingusinnerusukkut atorunnaarsinneqarpoq. 

Periarfissaanikuuvoq kattussuunnermi kommuunet namminneq suleqatigerususinnaasatik toqqaru-

maaraat aammalu inuttussusissap minnerpaamiiffissaqarnissaa. Aap ilisimaneqartutuut, Atassutip 

inatsisartutigoortumik, ukiut ingerlanerini kommuunet ilaasa annertuallaarneri pissutigalugu mar-

lussoriarluta allannguisoqartariaqarnera sunniuteqarfigisimagatsigu. 

Oqallisissiaqartup tunngavilersuutai ilaatigut Tasiilami sulisuusimasut noorartitaasimanerinut 

tunngasut il. il. innuttaasut qanimut sullissinerup ajorseriartinneqarsimaneranik oqariartuutigineqar-

tartut Atassummiit ilisarilluakkatsinnut ilaavoq. 

Inatsisartuni oqallisissiat aalajangiiffiusanngimmata, kommuunet kattussuutsinneqarsimaneri pillu-

git aalajangersimanerput kukkunerusoq, innuttaasut politikkikkullu oqallisigineqarnera annertusiar-

tuinnarpoq, ilaatigut kommuunetoqqanut utersaaqqittariaqarnerput oqariartuutigineqartarluni. 

Oqallinneq uninnavianngilaq, taamaattumik pisariaqavippoq inuit qinigaattut inatsisartuni kommuu-

ne-nilu oqallinnerit nalilersuinerillu pisariaqavipput, minnerunngitsumik kommuunerisatsinni nam-

mineq suniarnerluta, pitsaaqutit ajoqutaasinnaasullu nalilersugassaraagut, aalajangiinissamut tunn-

gavissaqarluarumalluta. 

 



 

Oqallisissiaqartorlu qutsavigeqqippatsigit, Atassummiit taamak naatsumik oqaaseqarluta, naliler-

sueqqittornissaanik ujartuinerit peqataaffiginera ingerlateqqissavarput. 

 

Qujanaq. 

 

 

    

 

 

 


